
6
Araling Panlipunan
Unang Markahan – Modyul 6:
Pakikibaka sa mga Amerikano
Tinipon at Inayos ni:
GERALDINE O. LAO-AT
Master Teacher I
Schools Division of the City of Batac
 


	2. Araling Panlipunan –  Ikaanim na Baitang
Alternative Delivery Mode
Unang Markahan – Modyul 6: Pakikibaka sa mga Amerikano
Unang Edisyon, 2020
Isinasaad sa Batas Republika 8293, Seksiyon 176 na: Hindi maaaring magkaroon
ng karapatang-sipi sa anomang akda ang Pamahalaan ng Pilipinas. Gayonpaman,
kailangan muna ang pahintulot ng ahensiya o tanggapan ng pamahalaan na naghanda ng
akda kung ito ay pagkakakitaan. Kabilang sa mga maaaring gawin ng nasabing ahensiya o
tanggapan ay ang pagtakda ng kaukulang bayad.
Ang mga akda (kuwento, seleksiyon, tula, awit, larawan, ngalan ng produkto o brand
name, tatak o trademark, palabas sa telebisiyon, pelikula, atbp.) na ginamit sa modyul na ito
ay nagtataglay ng karapatang-ari ng mga iyon. Ang mga ito ay tinipon at inayos para lamang
sa modyul na ito. Pinagsumikapang matunton ang mga ito upang makuha ang pahintulot sa
paggamit ng materyales. Hindi inaangkin ng tagalikom ang karapatang-aring iyon. Ang
anomang gamit maliban sa modyul na ito ay kinakailangan ng pahintulot mula sa mga
orihinal na may-akda ng mga ito.
Walang anomang parte ng materyales na ito ang maaaring kopyahin o ilimbag sa
anomang paraan nang walang pahintulot sa Kagawaran.
Inilathala ng Kagawaran ng Edukasyon
Kalihim: Leonor Magtolis Briones
Pangalawang Kalihim: Diosdado M. San Antonio
Inilimbag sa Pilipinas ng Department of Education
Schools Division of the City of Batac
Office Address: #16-S Quiling Sur, City of Batac, Ilocos Norte 2906
Telefax: (077) 677 1993
E-mail Address: batac.city@deped.gov.ph
Bumuo sa Pagsusulat ng Modyul
Tagalikom: Geraldine O. Lao-at, PhD
Editor: Lovella J. Galut
Eleonor B. Ramos
Jhon Rey D. Ortal, EdD
Tagasuri: Cristina G. Paculan Blesilda B. Antiporda
Marites A. Sagun Aubrhey Marie R. Oasay, PhD
John Ernest l. Medrano
Cover Art Artist: Iris Gale T. Castro
Tagaguhit: Rommel S. Villanueva
Tagalapat: Geraldine O. Lao-at, PhD
Tagapamahala: Joel B. Lopez, EdD, CESO V Aubrhey Marie R. Oasay, PhD
Annie D. Pagdilao, EdD Jhon Rey D. Ortal, EdD
Marilou B. Sales, EdD
 


	3. Paunang Salita
Para sa  tagapagdaloy:
Ang modyul na ito ay pinagtulungang inihanda ng mga edukador para
gabayan ka, ang gurong tagapagdaloy, nang sa gayon ay matulungan mo ang mga
mag-aaral na makamit ang pamantayang itinakda ng Kurikulum ng K to 12 habang
kanilang pinananagumpayan ang pansarili, panlipunan, pang-ekonomiko at
pangkalusugang hamon sa pag-aaral.
Sa pamamagitan ng iyong paggabay, inaasahang ang tulong-aral na ito ay
magamit ng mga mag-aaral sa mapatnubay at malayang pagkatuto ng mga gawain
ayon sa kanilang kakayahan, bilis at oras. Naglalayon din itong matulungan ang mga
mag-aaral upang makamit ang mga kasanayan ng pan-21 siglo habang
isinasaalang-alang ang kanilang mga pangangailangan at kalagayan.
Bilang tagapagdaloy, inaasahang bibigyan mo ng paunang kaalaman ang
mag-aaral kung paano gamitin ang modyul na ito. Kinakailangan ding subaybayan at
itala ang pag-unlad nila habang hinahayaan silang pamahalaan ang kanilang sariling
pagkatuto. Bukod dito, inaasahan mula sa iyo na higit pang hikayatin at gabayan ang
mag-aaral habang isinasagawa ang mga gawaing nakapaloob sa modyul.
 


	4. Para sa mag-aaral:
Ang  modyul na ito ay ginawa bilang tugon sa iyong pangangailangan. Layunin
nitong matulungan ka sa iyong pag-aaral habang wala ka sa loob ng silid-aralan.
Hangad din nitong madulutan ka ng mga makabuluhang oportunidad sa pagkatuto.
Ang sumusunod ay mahahalagang paalala sa paggamit ng modyul na ito:
1. Gamitin ang modyul na ito nang may pag-iingat. Huwag lalagyan ng
anumang marka o sulat ang anumang bahagi ng modyul. Gumamit ng
sagutang papel sa pagsagot sa mga pagsasanay.
2. Huwag kalimutang sagutin ang Subukin bago lumipat sa iba pang gawaing
nakapaloob sa modyul.
3. Basahing mabuti ang mga panuto bago gawin ang bawat pagsasanay.
4. Obserbahan ang katapatan at integridad sa pagsasagawa ng mga gawain
at sa pagwawasto ng mga kasagutan.
5. Tapusin ang kasalukuyang gawain bago pumunta sa iba pang pagsasanay.
6. Pakibalik ang modyul na ito sa iyong guro o tagapagdaloy kung tapos nang
sagutin lahat ng pagsasanay.
Kung sakaling ikaw ay mahirapang sagutin ang mga gawain sa modyul na ito,
huwag mag-alinlangang konsultahin ang inyong guro o tagapagdaloy. Maari ka ring
humingi ng tulong kay nanay o tatay, o sa nakatatanda mong kapatid o sinoman sa
iyong mga kasama sa bahay na mas nakatatanda sa iyo. Laging itanim sa iyong
isipan na hindi ka nag-iisa.
Umaasa kami na sa pamamagitan ng modyul na ito, na makararanas ka ng
makahulugang pagkatuto at makakakuha ka ng malalim na pang-unawa sa kaugnay
na mga kompetensi. Kaya mo ito!
 


	5. 1
“Sa isang bayang  naghahangad ng tunay na kasarinlan, ano’t ano pa man ay
sasagupain ang lahat, makamit lamang ang inaasam na kalayaan.”
Ang modyul na ito ay naglalayong palawigin ang iyong kaalaman tungkol sa
pakikibaka ng mga Pilipino sa panahon ng Digmaang Pilipino-Amerikano.Halina at
tuklasin natin ang mga kaugnay na konsepto nito.
Makatutulong sa iyo ang mga gawain upang higit na maunawaan ang mga
mahahalagang bagay na nag-udyok sa pagsisimula ng digmaan at ang mga
pagbubuwis ng buhay na nangyari upang ipagtanggol ang bansa.
Inaasahang matutuhan mo lahat ng mga aralin na inihanda para sa iyo. Ang
modyul na ito ay nahahati sa dalawang paksa:
 Paksa 1 – Panghihimasok at Pananakop ng mga Amerikano
 Paksa 2 – Digmaang Pilipino-Amerikano
Pinakamahalagang Kasanayang Pampagkatuto (MELC 6)
 Nasusuri ang pakikibaka ng mga Pilipino sa panahon ng Digmaang Pilipino-
Amerikano
- Unang putok sa panulukan ng Silencio at Sociego, Sta. Mesa
- Labanan sa Tirad Pass
- Balangiga Massacre
Pagkatapos mapag-aralan ang modyul, inaasahang magawa mo ang mga
sumusunod:
 naipaliliwanag ang panghihimasok at pananakop ng mga Amerikano;
 nasusuri ang pakikibaka ng mga Pilipino sa panahon ng Digmaang Pilipino-
Amerikano; at
 napapahalagahan ang ginawang pakikibaka ng mga Pilipino sa mga
Amerikano
 nakasusulat ng sanaysay na naglalaman ng reaksyon at mensahe tungkol sa
pakikibaka sa mga Amerikano.
Alamin
 


	6. 2
Subukin
Gawain 1: Panimulang  Pagsubok
Panuto: Basahin at unawain ang bawat pangungusap. Isulat sa sagutang papel ang
letra ng wastong sagot. Kung masagot mo lahat ang mga ito nang tama, maaari mo
ng laktawan ang modyul na ito.
1. Ano ang pangalan ng isang makitid na landas sa Cervantes, Ilocos Sur at
Lepanto,Benguet?
A. Balangiga C. Lihim na Landas
B. Pasong Tirad D. Sta. Mesa Pass
2. Anong masaklap na pangyayari ang tumutukoy sa marahas na pagpatay ng mga
Amerikano sa tinatayang 2,500 Pilipino bilang sagot sa himagsikan?
A. Masaker sa Samar C.Masaker sa Balangiga
B. Masaker sa Tirad Pass D. Digmaang Pilipino-Amerikano
3. Sino ang Bayani ng Pasong Tirad?
A. Emilio Aguinaldo C.Gregorio del Pilar
B. Macario Sakay D. Miguel Malvar
4. Bakit nakarating sa Pasong Tirad sina Gregorio del Pilar?
A. dahil itinuro ito ni Januario Galut
B. upang pahirapan ang mga Amerikano
C. upang hadlangan ang mga Amerikano
D. dahil maganda at estratehiko ang lugar
5. Sa tulong ni Januario Galut, isang Igorot, ay nalaman ng mga sundalong
Amerikano ang isang lihim na lagusan sa likuran ng pinagkukutaan nina del Pilar.
Ano ang ipinahihiwatig nito?
A. katapatan C. pagtataksil
B. pakikipagkaibigan D. pakikipagkaibigan
6. Hindi agad umalis ang mga Amerikano sa Pilipinas matapos ang Labanan sa
Manila Bay. Ano ang ipinahihiwatig nito?
A. Nakiusap ang mga Espanyol na manatili muna.
B. Nagustuhan ng mga Amerikano ang Manila Bay.
C. May iba pang balak ang Estados Unidos sa Pilipinas.
D. Sisiguruhin ng Estados Unidos na ligtas ang mga Pilipino.

7.Lihim na nakipagkasundo  ang mga pinunong Amerikano sa mga Espanyol. Ano
ang ipinahihiwatig nito?
A. Malihim ang mga Amerikano.
B. Traydor ang mga Amerikano.
C. Palakaibigan ang mga Amerikano.
D. Mahilig sa kasunduan ang Estados Unidos.
8. Paano mo bibigyang-kahulugan o interpretasyon ang patakarang Benevolent
Assimilation ng Estados Unidos?
A. Pagmamalasakit C. Pagtuturo
B. Panlilinlang D. Kagandahang-loob
9. Ayon kay Otis, kailangang ipagpatuloy ang labanan hanggang wakas dahil
nasimulan na. Paano mo susuriin ang katauhan ni Otis sa pahayag niyang ito?
A. Mayabang si Otis
B. Matapang na sundalo si Otis
C. Pabigla-biglang mag-isip si Otis
D. Masunurin sa pagtupad ng plano si Otis
10. Paano mo bibigyan ng konklusyon ang pagtungo ng Estados Unidos sa
Pilipinas?
A. kagandahang loob C. nagkataon lamang
B. pinakiusapan D. sinadya
Binabati kita! Nagawa mong pagtagumpayan ang unang gawain tungkol sa
pakikibaka sa mga Amerikano. Oras na para paunlarin ang iyong kaalaman tungkol
sa paksang ito.
Makakatulong ang paggamit ng iyong dating kaalaman sa pagsasagawa ng mga
gawain sa bahagi ng tuklasin.

Aralin
6
Pakikibaka sa mga  Amerikano
Matapos ang pananakop ng mga Espanyol ay hindi pa rin nakamit ng mga
Pilipino ang kalayaang inaasam. Habang abala sina Pangulong Emilio Aguinaldo sa
pagtatatag ng Unang Republika ng Pilipinas, mayroon namang bagong
makapangyarihang bansa na nagkainteres sa Pilipinas upang palawakin ang
kanilang teritoryo sa Asya---ang Estados Unidos. Tuon ng araling ito ang mga
pangyayaring nagbigay-daan sa pagsisimula ng digmaang Pilipino-Amerikano.
Balikan
Gawain 2. Natatandaan Mo Ba?
Panuto: Upang sukatin ang iyong kahandaan sa bagong aralin, alamin natin kung naisaulo
at naisapuso mo ang kahalagahan ng deklarasyon at kasarinlan ng Pilipinas at
pagkakatatag ng Unang Republika na napag-aralan mo sa nakalipas na aralin. Tingnan ang
larawan sa ibaba. Sagutin ang mga pamprosesong tanong sa iyong sagutang papel.
Pamprosesong Tanong:
1. Ano ang mahalagang pangyayaring ipinapakita sa larawan?
2. Kailan at saan ito naganap?
3. Bakit mahalaga ang deklarasyon ng kasarinlan ng Pilipinas?

Tuklasin
Gawain 3. Buoin  Mo Ako!
Panuto: Ang sumusunod na mga salita ay hango sa kasalukuyang aralin. Isulat sa iyong
sagutang papel ang tinutukoy na mga titik o pantig buhat sa salita.
1. Espanya (huling titik)
2. Meritt (unang pantig)
3.Paris (ikatlo at ikaapat na titik)
4. kalye (una at ikalawang titik)
5. Pilipino (huling pantig)
Anong salita ang nabuo? Ngayon, ating tutuklasin ang mga pangyayaring naganap
sa pagdating ng panibago na namang dayuhang mananakop.
Panghihimasok at Pananakop ng mga Amerikano
Digmaang Espanyol-Amerikano (Spanish-American War)
May malaking pamumuhunan ng industriyang asukal ang Amerika sa bansang Cuba
na kilalang kolonya ng Espanya. Taong 1895 nang maglungsad ng pag-aalsa ang mga
katutubo ng Cuba laban sa mga Espanyol.
Nang tumindi ang labanan sa pagitan ng mga rebolusyonaryong Cubano at Espanyol
sa Cuba, ipinadala ng Estados Unidos ang kanilang barkong pandigma na USS Maine
upang protektahan ang kanilang negosyo at mg Amerikanong naroon.
Habang nakadaong ang barko, ito ay sumabog at lumubog. Ikinagalit ito ng mga
Amerikano at isinisi nila sa mga Espanyol bagama’t wala silang katibayan. Bago nagtapos
ang Abril 1898 ay magkasunod na nagdeklara ng pakikidigma ang Espanya at Estados
Unidos sa isa’t isa. Dito pormal na nagsimula ang Spanish-American War.
Labanan sa Look ng Maynila (Battle of Manila Bay)
Ang deklarasyon ni Pangulong Mckinley noong Abril 25, 1898 ng pakikidigma laban
sa Espanya ang naging hudyat upang salakayin ng hukbong dagat ni Commodore George
Dewey, pinuno ng puwersang Amerikano sa Asia-Pacific ang Pilipinas na kolonya rin ng
Espanya, partikular ang Maynila.

Mula Hongkong kung  saan nakahimpil sina Dewey, narating nila ang Maynila noong
Mayo 1, 1898 dala ang makabagong mga barkong pandigma at malalakas na armas.
Nakasagupa ng pwersa ni Dewey ang mga Espanyol sa pamumuno ni Admiral Patricio
Montojo.
Madaling natalo ang
mga Espanyol sapagkat
bukod sa hindi sila handa,
higit na makaluma ang mga
barkong pandigma ng
Espanya. Ito ang naging
unang tagumpay ng Estados
Unidos sa Digmaang
Espanyol-Amerikano. Ang
mga puwersang Amerikano
ay nanatiling nakahimpil sa
Look ng Maynila kahit
natapos na ang kanilang
labanan.
Dahil sa tagumpay ng hukbo ni Dewey, lalong lumakas ang loob ni Aguinaldo na
magiging matagumpay ang kanilang rebolusyon. Nagkaroon sila ng inspirasyon na labanan
ang mga Espanyol kaya ilang beses din silang nagtagumpay sa labanan. Isa-isang nabawi
ng mga rebolusyonaryong Pilipino ang mga lalawigan sa iba’t ibang panig ng bansa mula sa
kamay ng mga Espanyol. Unti-unti nang naisasakatuparan ang pangarap ng mga Pilipinong
lumaya.
Kunwaring Labanan sa Maynila (Mock Battle of Manila)
Noong Agosto 12, 1898, nilagdaan ng US at Spain ang isang kasunduan para sa
tigil-putukan. Ito ay matapos matalo ng mga Amerikano ang hukbong Espanyol sa Cuba.
Kabilang sa mga tadhana ng kasunduan ang pagpupulong sa Paris, France ng mga
kinatawan ng dalawang bansa upang talakayin ang isang kasunduang pangkapayapaan.
Noong Agosto 13, 1898, isinagawa ng mga Espanyol at Amerikano ang kanilang
lihim na kasunduan kaugnay ng Pilipinas. Lingid sa kaalaman ni Aguinaldo ay nauna nang
nagkasundo ang US at Spain tungkol sa pagwawakas ng pananakop ng mga Espanyol sa
Pilipinas.
Nakipagkasundo ang Espanya na magkaroon ng kunwaring labanan sa pagitan ng
mga sundalong Espanyol at Amerikano upang hindi lumabas na sumuko sila nang hindi
lumalaban. Mas ninais nilang sumuko sa mga Amerikano kaysa sa mga pwersang Pilipino.
Hiling lamang nila na huwag hayaan ang mga rebolusyonaryong Pilipino na makapasok sa
Intramuros kung saan nagtatago ang mga sundalo at opisyal na Espanyol.
Nagkaroon ng maikling kunwaring labanan o tinaguriang Mock Battle of Manila kung
saan sumuko ang mga Espanyol sa mga Amerikano at naging hudyat ng pagwawakas ng
mahigit 300 taong pananakop ng Espanya sa Pilipinas.
Ang pagsugod ng hukbong Amerikano sa Look ng Maynila

Tinupad ng mga  Amerikano ang kahilingan ng mga Espanyol na pigilan ang mga
rebolusyonaryo sa Intramuros. Ikinagalit naman ito ng mga Pilipino. Kinabukasan,
pagkatapos makuha ang Intramuros, itinatag ng mga Amerikano ang pamahalaang military
sa pamumuno ni Hen. Wesley Meritt.
Kasunduan sa Paris (Treaty of Paris)
Nilagdaan ng mga kinatawan ng Spain at US ang Kasunduan sa Paris noong
Disyember 10, 1898. Sa kasundunang ito ay inilipat ng Spain sa US ang pamamahal sa mga
dating kolonya nito gaya ng Puerto Rico, Guam at Pilipinas. Kabilang sa mga tadhana
tungkol sa Pilipinas ang mga sumusunod:
1. ipinagkakaloob ng Spain ang Pilipinas sa US sa halagang 20 milyong dolyar
bilang kabayaran sa mga pagpapaunlad na isinagawa ng mga Espanyol sa
Pilipinas;at
2. pinahintulutan ang Spain na makipagkalakalan sa Pilipinas sa loob ng sampung
taon katulad na kondisyon ng pakikipagkalakalan ng US sa Pilipinas.
Walang naging bahagi ang
Pilipinas sa pagbuo sa Treaty of Paris.
Bagama’t ipinadala ni Aguinaldo si
Felipe Agoncillo bilang kinatawan ng
Republika ng Pilipinas sa pagpupulong,
hindi siya pinayagang makibahagi sa
pagbuo ng kasunduan.
Samantala, sinang-ayunan ng
pamahalaan ng US ang pagpapatupad
ng kasunduan sa kabila ng pagtutol ng
mga Pilipino.
Benevolent Assimilation Proclamation
Ipinahayag ni Pangulong William Mckinley ng US ang patakarang Benevolent
Assimilation sa pagsakop sa Pilipinas. Iniutos ng proklamasyong ito sa mga opisyal na
Amerikano sa Pilipinas na ipabatid sa mga Pilipino na sinasakop nila ang Pilipinas bilang
kaibigan.
Ayon sa proklamasyon, batay sa Treaty of Paris ay sasakupin ng mga Amerikano
ang buong Pilipinas upang tiyakin ang seguridad ng mga Pilipino at kanilang ari-arian,
gayundin ang kanilang mga karapatang personal at panrelihiyon. Kabilang sa nilalaman ng
proklamasyon ang tungkol sa pamamahala sa Pilipinas, pangongolekta ng pamahalaang
Amerikano ng buwis, at pagbubukas ng bansa sa kalakalan.
Ayon kay McKinley, hindi pa handa ang mga Pilipino upang mapamahalaan ang
kanilang sarili. Aniya, tungkulin ng US na turuan, iangat ang kalagayan, at gawing sibilisado
ang mga Pilipino.
Ang Kasunduan sa Paris

Tinutulan ni Aguinaldo  ang naging proklamasyon ni Mckinley. Ito ay dahil naniwala
siyang kaya na ng mga Pilipinong pamahalaan nang maayos ang bansa. Iginiit niyang
kailanman ay hindi niya pinayagan o kinilalang kapangyarihan ng US sa Pilipinas. Tinukoy
niya ang mga naunang pahayag ni Meritt na layunin ng mga sundalong Amerikano na
palayain ang mga Pilipino mula sa mga Espanyol. Idiniin din niyang siya ang kinikilalang
pinuno ng patuloy na pakikibaka ng mga Pilipino para sa kalayaan.
Kasunduang Bates (Bates Treaty)
Bukod sa mga rebolusyonaryo, alam ng mga Amerikano na mahihirapan din silang
sakupin ang mga Muslim sa Mindanao na nasa ilalim ng pamamahala ng Sultanato ng Sulu.
Ang mga Espanyol ay hindi nagtagumpay sa pagsakop dito. Likas na malaya at bihasa sa
labanan ang mga Muslim.
Upang hindi mahati ang puwersang Amerikano na noon ay nasa kasagsagan ng
pakikipaglaban sa mga Pilipino sa Luzon at Visayas, minabuti nilang pumasok ng isang
kasunduan sa mga Muslim sa Mindanao. Sa pamumuno ni Heneral John C. Bates,
nakipagkasundo ang mga Amerikao kay Jamalul Kiram II, ang Sultan ng Sulu. Tinawag itong
Kasunduang Bates na nilagdaan noong Agosto 20, 1899.
Ibinatay ang kasunduan sa pagitan ng Sultan ng Sulu at ng Espanya noong 1878
kung saan kinilala ng Espanya ang awtonomiya ng Sultan ng Sulu. Gayundin, ang
Kasunduang Bates ay nagsasaad ng pagkilala ng Estados Unidos sa kapangyarihan ng
Sultanato sa mga nasasakupang teritoryo nito. Ang Sultan ng Sulu ay kinikilala naman ang
soberanya ng Estados Unidos bilang protektorado nito.
Gayunpaman, hindi nagtagal ang Kasundung Bates. Pagkatapos na maitatag ng
mga Amerikano ang kapangyarihan nila sa kapuluan at magkaroon ng sapat na puwersang
militar, ay sinimulan na nila ang pakikidigma sa mga Moro. Dito na nagsimula ang isang
malagim na kabanata ng digmaang Moro na lumigalig sa pamahalaang kolonyal ng Amerika
at tumagal hanggang sa huling dekada ng kolonyalismong Amerikano.
Gawain 4. Anong Ganap?
Panuto: Sagutin ang mga pamprosesong tanong sa loob ng kahon sa iyong sagutang
papel.
1. Ano ang kinalaman ng Pilipinas sa Spanish-American War? Bakit ito nilusob ng hukbong
Amerikano?
2. Makatarungan ba para sa iyo ang Kasunduan sa Paris? Bakit?
3. Payag ka ba sa Benevolent Assimilation Proclamation na nagsasabing sinasakop ng
Amerika ang Pilipinas bilang isang kaibigan? Bakit?
4. Maganda ba ang nagging epekto ng Kasunduang Bates? Bakit?

Suriin
Ang Pakikibaka ng  mga Pilipino sa Panahon ng
Digmaang Pilipino-Amerikano
Unang Putok sa Panulukan ng Silencio at Sociego
Isang insidente ng pamamaril ang naging hudyat sa pagsisimula ng
Digmaang Pilipino-Amerikano. Binaril ni Private William Grayson, isang Amerikano,
ang dalawang naglalakad na kawal na Pilipino sa panulukan ng Kalye Silencio at
Sociego sa Sta. Mesa, Maynila habang siya ay nagpapatrolya noong Pebrero 4,
1899. Namatay ang isa sa kanila. Sinundan ito ng putukan mula sa mga Pilipino. Ito
ang nagging mitsa sa pagitan ng pwersang Pilipino at Amerikano.
Bago pa man ang insidente sa Sta. Mesa ay mayrooon nang namumuong
tensiyon sa pagitan ng mga Pilipino at mga Amerikano. Pebrero 1, 1899 nang
mabalitang may pangkat ng mga Amerikanong inhinyero na dinakip ng mga
sundalong Pilipino. Nagprotesta si Heneral Otis kay Aguinaldo, ngunit sinabi ni
Aguinaldo na hindi naman nila inaresto kundi sandali lamang pinigil dahil lumampas
na sila sa teritoryo ng mga Amerikano. Agad na pinaalis ang mga sundalong Pilipino
kaya agad namang natahimik si MacArthur.
Nang araw ding iyon, sinasabing tinanggal sa trabaho ang mga Pilipinong
nagtatrabaho sa mga barko ng Estados Unidos sa daungan ng maynila. Nalaman
din ni Aguinaldo na sa kabila ng pakikipag-usap sa kanila ng mga Amerikano ay
lihim na naghahanda na salakayin ang kuta ng mga sundalong Pilipino. Pagdating
ng ika-4 ng Pebrero ay nangyari na nga ang insidente sa Kalye
Sociego.Kinabukasan, nagdeklara ng Digmaan si Hen. MacArthur. Tinangka pa
itong ayusin at pigilan ni Aguinaldo ngunit hindi pinakinggan ni Heneral Otis ang
kanyang mga paliwanag.
Pagbaril sa mga Pilipinong kawal sa Kalye Sociego at Silencio

Labanan sa Pasong  Tirad (Tirad Pass)
Agad na sinalakay, sinunog at sinira ng mga Amerikano ang mga lugar na
kontrolado ng mga Pilipino. Mabalis silang nagapi dahil sa makabagong armas ng
mga Amerikano. Walang nagawa si Aguinaldo. Katunayan, tuluyan silang umatras
papuntang Hilagang Luzon nang masakop ng mga Amerikano ang Malolos na noon
ay kabisera ng Unang Republika.
Tinugis si Aguinaldo
sapagkat siya ang pangulo ng
Republika at ang kaganapan ng
kanilang tagumpay ay ang
kanyang pagkaaresto. Kaya
naman, mula Malolos, Bulacan,
inilipat niya ang kabisera sa san
Fernando, Pampanga. Kalaunan,
dahil sa patuloy na paghabol sa
kanya, inilipat ulit ang kabisera sa
Nueva Ecija, pagkatapos ay sa
Pangasinan, at sa Isabela.
Pinatuloy at pinakain sila ng
bawat madaanan nilang mga bayan.
Upang harangin ang mga sundalong Amerikanong naghahabol kay
Aguinaldo, nagpaiwan ang batang heneral na si Gregorio del Pilar sa Pasong Tirad
kasama ang 60 kawal at dito sila nag-abang. Ang Pasong Tirad ay isang makitid na
daanan sa isang bundok sa Cervantes, Ilocos Sur at Lepanto, Benguet. Ito ay may
taas na umaabot sa 4500 talampakan kung kaya’t sa taas nito ay makikita ang
paligid at agad nilang malalaman kung paparating ang mga Amerikano.
Nang dumating ang mga Amerikano, agad nilang nakita at pinaputukan ang
mga ito. Walang nagawa ang mga kalaban kundi umatras. Sa kasamaang palad,
nakahanap ang mga Amerikano ng katutubong Igorot na naging gabay nila sa pag-
akyat sa Pasong Tirad sapagkat pamilyar siya sa lugar. Hindi alam ng pangkat nina
del Pilar ang daang ito kaya’t silay nagulat nang biglang sumulpot ang mga
Amerikano sa kanilang likuran. Naging madugo ang labanan. Sa huli, napatay si del
Pilar nang tamaan siya ng baril sa kanyang leeg.
Balangiga Massacre
Naganap sa maliit na bayan ng Balangiga sa dulong timog ng Samar ang
isang malagip na karanasan ng mga Pilipino sa kamay ng mga Amerikano.
Nagtayo ng himpilan sa Samar ang mga Amerikano noong 1901. Pagkatapos
ng ilang araw ay napansin ng mga Amerikano na dumami ang tao sa bayan at
madals naglilinis ng kani-kanilang bakuran. Lingid sa kaalaman ng mga Amerikano,
Pakikipaglaban nina Hen. Gregorio del Pilar sa Pasong Tirad

ang mga taong  ito ay mga gerilya o mga Pilipinong nakikipaglaban para mapanatili
ang kalayaan ng Pilipinas. Isang gabi, maraming kababaihang may kabaong ang
dumating sa simbahan ng Balangiga. Nang tanungin ng mga Amerikano kung ano
ang nangyari, ipinakita ng mga babae ang bangkay ng bata sa kabaong. Sinabing
may epidemya ng kolera sa kanilang bayan. Pinayagang pumasok sa simbahan ang
mga babaeng may dalang kabaong. Ang hindi alam ng mga Amerikano, sila ay mga
gerilyang nagpanggap na babae at ang mga kabaong ay may lamang mga armas.
Kinabukasan, nagulat ang mga sundalong Amerikano nang biglang tumunog ang
kampana ng simbahan. Mula sa simbahan ay nagsilabasan ang mga gerilyang may
dalang itak at iba pang armas. Setyember 28, 1901nang salakayin nila ang
itinatayong kuta ng mga Amerikano. Maraming Amerikano ang namatay at
nasugatan dahil pinagtataga sila.
Labis na ikinagalit ng mga Amerikano ang nangyari sa Balangiga. Upang
makapaghiganti, pinamunuan nu Hen. Jacob Smith ang paglusob ng mga sundalong
Amerikano sa Samar. Ayon sa kanya, “I want no prisoners. I wish you to kill and burn;
the more you kill and burn, the better it will please me… The interior of Samar must be made
a howling wilderness…” Kaya naman, inunog nila ang maraming bayan at pinatay ang
mga Pilipinong makikita—babae, lalaki, bata o matanda. Ipinag-utos niya na ang
sinumang may edad sampo pataas at kaya ng humawak ng armas ay dapat barilin.
Ito ang pinakamalagim at pinakamadugong masaker na nangyari sa panahon ng
pananakop ng mga Amerikano. Kinuha rin nila ang tatlong kampana sa Simbahan
na kilala bilang Balangiga bells bilang souvenir sa kanilang paghihiganti.
Pagpatay sa mga Pilipinong taga-Balangiga, Samar

Pagyamanin
Gawain 5. Hanap-Salita
Panuto:  Hanapin at ilista sa iyong sagutang papel ang sampung salita/mga salita na may
kinalaman sa pakikibaka ng mga Pilipino sa panahon ng Digmaang Pilipino-Amerikano.
Ipaliwanag kung ano ang kinalaman ng mga salita sa panghihimasok at pananakop ng mga
Amerikano.
K M O C K B A T T L E P
A A G E R A L D P A O A
S G L D I N E O A L R R
U U R Y D I N E S E A I
N I N A E I Y X O L L S
D N O G W S B P N I I T
U A S S E E O U G L P R
A L Y U Y C L C T O L E
N D A T B B L Y I L E A
G O R A B C D E R E D T
B A G I G N A L A B G Y
A I L O C G A E D C O O
T O R A B C D E R E D C
E S S E E O U G L P R S
S A G E R A R E Q X Z P
1. 6.
2. 7.
3. 8.
4. 9.
5. 10.
Gawain 6. Tama o Mali.
Panuto: Suriin ang bawat pangungusap. Isulat ang Tama kung wasto ang sinasabi. Kapag
ito ay mali, palitan ang salitang may salungguhit ng tamang sagot.
Halimbawa: 1. Si Apolinario Mabini ang pangulo ng Unang Republika.
Sagot: Emilio Aguinaldo
2. Si Gregorio del Pilar ang bayani ng Pasong Tirad.
Sagot: Tama
1. Ang Labanan sa Tirad Pass ang pinakamalagim na pangyayari sa kasaysayan ng
Digmaang Pilipin-Amerikano.
2. Ang unang putok sa panulukan ng Silencio at Sociego ang hudyat ng pagsisimula ng
Digmaang Pilipino-Amerikano.
3. Matagumpay na naipanalo ni Gregorio del Pilar ang Labanan sa Tirad Pass.
4. Ipinag-utos ni Heneral Smith ang pagpatay sa sinuman Pilipino na may edad 20 pataas at
tinawag itong balangiga Massacre.
5. Nakabuti sa Pilipinas ang proklamasyon ng Benevolent Assimilation.

Gawain 7. Anong  Say Mo?
Panuto: Punan ang tsart hinggil sa mahahalagang pakikibaka ng mga Pilipino sa panahon
ng Digmaang Pilipino-Amerikano.Isulat ang sagot sa sagutang papel.
Pangyayari sa
Digmaang Pilipino-
Amerikano
Nalaman ko na….
(Ibigay ang mga
konseptong
natatandaan hinggil sa
pangyayari)
Naramdaman ko na…
(Ilahad ang damdaming
iyong naramdaman dahil sa
mga pangyayari.)
Ang masasabi ko ay …
(Ibigay ang reaksyon sa mga
pangyayari batay sa iyong
pagsusuri sa pangyayari.)
1. Unang Putok sa
Panulukan ng
Silencio at
Sociego, Sta.
Mesa
2. Labanan sa
Tirad Pass
3.Balangiga
Massacre
Isaisip
Gawain 8. Pag-isapan Mo!
Panuto: Narito ang mga kaisipang nararapat nating tandaan. Punan ang patlang ng tamang
sagot. Isulat ang sagot sa iyong sagutang papel.
 Ang Kasunduan sa (1) __________ ay nilagdaan noong Disyembre 10, 1898.
Ipinagbili ng Espanya ang Pilipinas sa Estados Unidos sa halagang 20 milyong
dolyar.
 Noong Pebrero 4, 1899, pinaputukan ni William Grayson ang mga sundalong Pilipino
sa Kalye Silencio at Sociego sa (2)_________, Maynila. Gumanti ng mga putok ang
mga sundalong Pilipino. Ito ang hudyat ng pagsisimula ng digmaang Pilipino-
Amerikano.
 Nagpatuloy ang labanang Pilipino-Amerikano. Sinalakay ng mga Amerikano ang
Malolos, Bulacan. Inilipat naman ni Aguinaldo ang pamahalaan sa Nueva Ecija,
tapos ay sa Tarlac, sa Pangasinan, at huli sa Ilocos Sur. Ang (3) _____________ ay
isang makitid na landas na patungong Cervantes, Ilocos Sur at Lepanto, Benguet.
 Ang Labanan sa Pasong Tirad ay pinamunuan ni (4)___________ na kinilala bilang
Bayani ng Pasong Tirad. Matapang nilang hinarap ang mga sundalong humahabol
kay Aguinaldo.
 Ang (5)_____________________ ay tumutukoy sa marahas na pagpatay ng mga
Amerikano sa tinatayang 2,500 Pilipino bilang sagot sa himagsikan.

Isagawa
Gawain 9. Sanaysay  na may Saysay.
Panuto: Gumawa ng isang sanaysay hinggil sa iyong reaksyon sa mga pangyayaring
pakikibaka ng mga Pilipino sa panahon ng Digmaang Pilipino-Amerikano at ang mensaheng
nais mong ipabatid sa mga kapwa mo Pilipino bilang pagpapahalaga sa ginawang
pakikibaka ng mga Pilipino sa mga Amerikano. Isaalang alang ang rubriks sa nasabing
pagsasanay. Isulat ito sa isang malinis na papel.
Pamantayan Deskripsyon Puntos
Kawastuan ng mga
Impormasyon
(Conciseness)
Lahat ng mga impormasyong inilagay ay tama. 4
May 1-2 impormasyong inilagay na hindi tama. 3
May 3-4 impormasyong inilagay na hindi tama. 2
May 5 o mas marami pang impormasyong inilagay na hindi
tama.
1
Kaayusan
(Cohesion)
Konektado lahat ang mga pangungusap sa bawat talata. 3
May 1 - 3 pangugusap na hindi konektado 2
May 4 o mas marami pang pangungusap na hindi
konektado.
1
Kalinawan ng Reaksyon
Mensahe
(Clarity)
Napakalinaw ng reaksyon at mensahe. 3
Medyo malinaw ang reaksiyon at mensahe. 2
Hindi malinaw ang reaksiyon at mensahe. 1
TOTAL 10
Tayahin
Gawain 10. Anong Natutuhan Mo?
Panuto: Basahin at unawain ang bawat pangungusap. Isulat sa sagutang papel ang
titik ng wastong sagot.
1. Sila ang mga dayuhang nanghimasok at sumakop sa Pilipinas kasunod ng mga
Espanyol.
A. Amerikano C. Hapones
B. Portuges D. Tsino
2. Ano ang kasunduang naglilipat o nagbebenta sa Pilipinas sa halagang 20 milyong
dolyar.
A. Kasunduang Bate C. Kasunduan sa Paris
B. Kasunduan sa Biak-na-bato D. Kasunduang Espanya-Estados Unidos

3. Kanino nagsimula  ang unang putok ng Digmaang Pilipino-Amerikano?
A. Arthur MacArthur C. Elwell Otis
B. Miguel Malvar D. William Grayson
4. Bakit hindi kinilala ng Estados Unidos ang kasarinlan ng Pilipinas?
A. Hindi kilala ni McKinley si Agoncillo.
B. Sa Pransiya naganap ang kasunduan.
C. Tutol sila sa pagkapangulo ni Aguinaldo.
D. Balak sakopin ng Estados Unidos ang Pilipinas.
5. Bakit tutol ang mga Pilipino sa Kasunduan sa Paris?
A. dahil ipinagbibili ng Espanya ang Pilipinas
B. dahil maliit na halaga ang 20 milyon na dolyar
C. dahil hindi kasali ang mga Pilipino sa usapan
D. dahil nilayuan ng Estados Unidos ang Pilipinas
6. Ayon kay Jacob Smith, “I want no prisoners. I wish you to kill and burn; the more you kill
and burn, the better it will please me… The interior of Samar must be made a howling
wilderness…” Ano ang ipinahihiwatig ng pahayag na ito ni Smith?
A. kasakiman B. katapangan
C. kawalang-katarungan D. paghihiganti
7. Bakit ipinapatay ni Smith kahit ang mga batang may edad sampung taong gulang pataas?
A. Galit siya sa mga kabataan.
B. May kakayahan na silang lumaban.
C. Mga bata ang nagdala ng mga armas.
D. Maraming Pilipino ang nais niyang mamatay.
8. Bakit mahalaga sa kasaysayan ng Pilipinas ang labanan sa Pasong Tirad?
A. Naipakita ng mga Amerikano na mas matatalino sila.
B. Naging bayani ng Pasong Tirad si Gregorio del Pilar.
C. Naipakita ng mga Pilipino ang katapatan at kabayanihan. .
D. Naipakita ng mga Pilipino na kahit kaunti ay dapat lumaban.
9. Paano mo bibigyang-kahulugan ang Masaker sa Balangiga?
A. Iwasan ang digmaan.
B. Mahalaga ang buhay ng tao.
C. Mahalagang gumanti sa pagkatalo.
D. Kung ano ang inutang ay siya rin ang kabayaran.
10. Ano ang pinakamahalagang aral na mapupulot mula sa Digmaang Pilipino-Amerikano?
A. Sa digmaan, walang nananalo.
B. Matapang talaga ang mga Pilipino.
C. Ang malakas ay laging nagtatagumpay.
D. Ang digmaan ay bahagi ng sistema ng mundo.

Karagdagang Gawain
Gawain 11.  Dagdag-Kaalaman!
Panuto: Magsaliksik hinggil sa kinuhang kampana sa Simbahan ng Balangiga. Alamin kung
saan matatagpuan ang mga ito ngayon. Sagutin ang mga sumusunod sa iyong
sagutang papel:
1. Kailan tinangay ang Balangiga Bells?
2. Saan dinala ang Balangiga Bells?
3. Kailan ito ibinalik?
4. Nasaan na ngayon ang Balangiga Bells?
5. Ano ang kahalagahan ng pagbabalik sa Pilipinas ng Balangiga Bells?
Isa sa tatlong kampana na kinuha ng mga Amerikano pagkatapos
ng Masaker sa Balangiga, Samar

Susi sa Pagwawasto
Isagawa
(Gawain
9)
Ang
sanaysay
ay
mabibigyang-puntos
gamit
ang
rubrics.
1.
Isaisip
(Gawain
8)
1.
Paris
2.
Sta.
Mesa
3.
Pasong
Tirad
4.
Gregorio
del
Pilar
5.
Balangiga
Massacre
Pagyamanin
(Gawain
7)
Ang
sagot
ay
depende
sa
natutunan,
naramdaman
at
masasabi
ng
mag-
aaral.)
Pagyamanin
(Gawain
6)
1.
Balangiga
Massacre
2.
Tama
3.
Hindi
matagumpay
4.
10
5.
Hindi
nakabuti
Pagyamanin
(Gawain
5)
1.
Mock
Battle
2.
Kalye
Sociego
3.
Paris
Treaty
4.
Balangiga
5.
Pasong
Tirad
6.
Aguinaldo
7.
Grayson
8.
Dewey
9.
Del
Pilar
10.
Kasunduang
Bates
(Ang
mga
sagot
ay
maaaring
magkabali-baliktad
at
ang
mga
paliwanag
ay
depende
sa
pagkakaintindi
ng
mag-aaral.))
Tuklasin
(Gawain
4)
1.
Kolonya
ng
Espanya
ang
Pilipinas.
Nadamay
ang
Pilipinas
sa
alitan
ng
dalawang
bansa.
2-4.
Ang
mga
sagot
ay
depende
sa
pananaw
ng
mag-aaral.
Tuklasin
(Gawain
3)
2.
A
3.
me
4.
ri
5.
ka
6.
no
AMERIKANO
Balikan
(Gawain
2)
1.
Deklarasyon
ng
Kasarinlan
2.
Hunyo
12,
1898
sa
Kawit
Cavite
3.
Ipinapakita
nitong
malaya
na
ang
Pilipinas
mula
sa
mga
Espanyol
Subukin
(Gawain
1)
1.
C
2.
C
3.
C
4.
C
5.
C
6.
C
7.
B
8.
B
9.
D
10.D

Karagdagang
Gawain
(Gawain
11)
5.
Mahalaga
ang
pagbabalik
ng
Balangiga
Bells
sapagkat
simbolo
ito
ng
tibay
ng
loob
ng
mga
Pilipino
na
tumangging
mapasailalim
sa
mga
dayuhang
mananakop.
Ipinapakita
nito
ang
ng
kagitingan
at
katapangan
ng
mga
Pilipino
na
lumaban
para
sa
bayan.
Ang
pagbabalik
nito
ay
sumisimbolo
sa
tuluyannang
paghilom
ng
nakaraan
sa
pagitan
ng
Pilipinas
at
Amerika
at
pagpapatibay
sa
pagkakaibigan
at
relasyon
ng
dalawang
bansa.
Karagdagang
Gawain
(Gawain
11)
1.
Setyembre
1901
2.
Ang
dalawa
ay
dinala
sa
base
militar
ng
Amerika
sa
sa
Wyoming,
USA
at
ang
isa
ay
sa
base
militar
nito
sa
South
Korea
3.
Disyembre
2018
4.
Balangiga,
Eastern
Samar
Tayahin
(Gawain
10)
1.
A
2.
C
3.
D
4.
D
5.
A
6.
D
7.
B
8.
C
9.
B
10.A

Para sa mga  katanungan o puna, sumulat o tumawag sa:
Department of Education
Schools Division of the City of Batac
#16-S Quiling Sur, City of Batac, Ilocos Norte 2906
Telefax: (077) 677 1993
Email Address: batac.city@deped.gov.ph

